
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

NEFT-GAZ SANOATINING GLOBAL 
ENERGETIKA BOZORIDAGI STRATEGIK VA 
IQTISODIY ROLI

Salomova Sarvinoz Salimovna
TDTU dotsenti
Salomovass87@gmail.com

Annotatsiya. Mazkur maqolada global energetika tizimida yuz berayotgan geoiqtisodiy o‘zgarishlar sharoitida O‘zbekiston 
neft-gaz sanoatining rivojlanish xususiyatlari hamda uning xalqaro energetika bozorlaridagi strategik o‘rni kompleks ilmiy 
tahlil qilinadi. Tadqiqot doirasida O‘zbekistonning tabiiy gaz zaxiralari hajmi, qazib olish ko‘rsatkichlarining dinamikasi, 
eksport yo‘nalishlari va tranzit salohiyati xalqaro statistik ma’lumotlar asosida baholanadi hamda mamlakatning energetik-
geostrategik ustunliklari ilmiy asosda yoritib beriladi. Xususan, O‘zbekiston hududidan o‘tuvchi Sharqiy (Xitoy yo‘nalishi), 
G‘arbiy (Kaspiy dengizi orqali Yevropa bozorlariga chiqish) va Janubiy (Afg‘oniston orqali Pokiston–Hindiston bozorlariga 
yo‘naltirilgan) energetik yo‘laklarning iqtisodiy samaradorligi, geosiyosiy ahamiyati hamda global va mintaqaviy energetik 
xavfsizlikni ta’minlashdagi roli atroflicha tahlil qilinadi.

Kalit so‘zlar: global energetika bozori, O‘zbekiston neft-gaz sanoati, energetik xavfsizlik, geoiqtisodiy jarayonlar, energetik 
hub, tabiiy gaz zaxiralari, energetik tranzit yo‘laklari, eksport diversifikatsiyasi, mintaqaviy energetik integratsiya, xalqaro 
energetik hamkorlik.

Abstract. This article provides an in-depth scientific analysis of Uzbekistan’s oil and gas industry and its strategic role 
in international markets against the backdrop of geo-economic changes occurring in the global energy system. Based 
on international statistical data, the study assesses Uzbekistan’s natural gas reserves, production dynamics, export 
geography, and transit potential, and substantiates the country’s energy and geostrategic advantages on a scientific 
basis. In particular, the economic efficiency, geopolitical significance, and role in ensuring international energy security 
of the energy corridors passing through Uzbekistan—Eastern (China-bound route), Western (via the Caspian Sea to 
European markets), and Southern (access to the Pakistan–India markets through Afghanistan)—are examined.

Keywords: global energy market, Uzbekistan’s oil and gas industry, energy security, geo-economic processes, energy 
hub, natural gas reserves, energy transit corridors, export diversification, regional energy integration, international energy 
cooperation.

Аннотация. В данной статье на фоне геоэкономических изменений, происходящих в глобальной энергетической 
системе, проводится углублённый научный анализ нефтегазовой отрасли Узбекистана и её стратегической роли на 
международных рынках. В исследовании на основе международных статистических данных оцениваются запасы 
природного газа Узбекистана, динамика добычи, география экспорта и транзитные возможности, а также научно 
обосновываются энергетико-геостратегические преимущества страны. В частности, раскрываются экономическая 
эффективность, геополитическая значимость и роль в обеспечении международной энергетической безопасности 
энергетических коридоров, проходящих по территории Узбекистана: Восточного (китайское направление), 
Западного (через Каспий к рынкам Европы) и Южного (выход на рынки Пакистана и Индии через Афганистан).

Ключевые слова: глобальный энергетический рынок, нефтегазовая отрасль Узбекистана, энергетическая 
безопасность, геоэкономические процессы, энергетический хаб, запасы природного газа, энергетические 
транзитные коридоры, диверсификация экспорта, региональная энергетическая интеграция, международное 
энергетическое сотрудничество.

K I R I S H
O‘zbekiston neft-gaz sanoati iqtisodiyotning asosiy tayanchi bo‘lib, mamlakat YaIMining sezilarli ulushini 

tashkil etadi. Mamlakatning tabiiy gaz bo‘yicha tasdiqlangan zaxiralari jahonning yetakchi davlatlari qatoriga 
kiradi, quvur tizimining geografik qulay joylashuvi esa O‘zbekistonni nafaqat mintaqaviy, balki xalqaro energiya 
tranzit markaziga aylanish imkonini bermoqda. Bundan tashqari, global energetika bozorida geosiyosiy 
vaziyatning o‘zgarishi — Rossiya–Yevropa energiya inqirozi, Xitoyning energetik talabi o‘sishi, LNG bozorining 
kengayishi — O‘zbekiston uchun yangi iqtisodiy imkoniyatlarni yuzaga keltirdi.

Shu bois, mazkur tadqiqotning dolzarbligi O‘zbekistonning neft-gaz sanoati global energetika tizimidagi 
strategik rolini chuqur tahlil qilish, uning xalqaro bozorlar bilan integratsiya darajasini baholash va energetik 
geoiqtisodiyot nuqtai nazaridan rivojlanish istiqbollarini aniqlash zaruriyati bilan izohlanadi.

M A V Z U G A  O I D  A D A B I Y O T L A R  S H A R H I
R.Auiti nazariyasini amerikalik olim J.Saks «tabiiy resurslarning mamlakat iqtisodiyoti va tinchligi uchun 

foydasiga qaraganda, resurslar uchun ayovsiz siyosiy o‘yinlar olib boruvchi attraktor funksiyasini bajaradi»-
degan g‘oyani va qarashlarini XIX asrning 80-yillarida Birlashgan Arab Amirligi, Yaponiya, Xitoy singari 
mamlakatlarni misol keltirgan holda asoslagan. Mamlakatning tabiiy zaxiralarga boyligi har doim ham 
mamlakatning ustunligi bo‘la olmaydi.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, tizimli tahlil, taqqoslash, kuzatuv usullaridan 

foydalanilgan.

T A H L I L  V A  N A T I J A L A R
Oʻzbekiston Markaziy Osiyoda yirik neft-gaz va neft mahsulotlari ishlab chiqaruvchisi hisoblanadi. 

Mamlakatning togʻ-kon sanoati, karer qazib olish, neft va gaz qazib olish sohasini yanada rivojlantirishga 
boʻlgan ehtiyoj tobora ortib borayotganiga va hukumatning energiya majmuasida qayta tiklanadigan energiya 
manbalari ulushini 8 foizdan 25 foizga oshirish boʻyicha ulkan maqsadlariga qaramay, bu soha Oʻzbekiston 
iqtisodiyotining yetakchi tarmoqlari hisoblanadi. 

1-jadval maʼlumotlaridan koʻrinib turibdiki Oʼzbekiston Markaziy Osiyoda neft zaxirasi bo‘yicha 3-oʻrinda 
turib, dunyo neft zaxirasidagi ulushi 0,036% ga teng. Oʼzbekistonda birinchi neft qazib olish 1885-yilda Fargʼona 
vodiysida boshlangan. 1900-yilda keng koʼlamli neft qidiruv ishlari boshlandi va 1904-yildan boshlab portlatilgan 
quduqlardan neft qazib olindi [2]. Bu mintaqadagi eng qadimgi neft qazib olish faoliyatidir. Yigirmanchi asr 
davomida Oʻzbekiston Markaziy Osiyo mintaqasida neftning asosiy ishlab chiqaruvchilari va neft mahsulotlari 
yetkazib beruvchilaridan biri boʻlib qoldi. Hozirda Oʼzbekistonning anʼanaviy neft zaxiralari 600 million barrelga 
baholanmoqda[6]. Tasdiqlangan neft konlarining 60 foizdan koʻprogʼi Buxoro-Kiva mintaqasida (janubiy va 
janubi-gʼarbiy qismlari) joylashgan. Biroq, soʻnggi oʻn yil ichida mahalliy neft qazib olish sezilarli darajada 
kamaydi (1-jadval).

1-jadval. Neft zaxirasi bo‘yicha davlatlar ketma-ketligi[7]
T/R Mamlakatlar nomi Neft zaxiralari — OPEK hisoboti Dunyodagi ulushi, %
1 Venesuela 303,22 milliard barrel 18,17
2 Saudiya Arabistoni 267,19 milliard barrel 16,15
3 Eron 208,60 milliard barrel 10,35
4 Kanada 163,63 milliard barrel 9,54
5 Iroq 145,02 milliard barrel 8,57
6 Birlashgan Arab Amirliklari 113,00 milliard barrel 6,15
7 Quvayt 101,50 milliard barrel 5,93
8 Rossiya 80,00 milliard barrel 80,00 milliard barrel 4,85
9 Qoʻshma Shtatlar 55,25 milliard barrel 2,93

10 Liviya 48,36 milliard barrel 2,25
11 Nigeriya 36,97 milliard barrel 2,13
12 Qozogʻiston 30,00 milliard barrel 1,82

13 Xitoy 27,00 milliard barrel 1,53
14 Qatar 25,24 milliard barrel 1,52
15 Braziliya 13,24 milliard barrel 0,98

……
46 Oʻzbekiston 5,9 milliard barrel 0,036

1-jadval ma’lumotlari global neft zaxiralari bo‘yicha davlatlar o‘rtasidagi keskin tafovutlarni yaqqol namoyon 
etadi. Eng yirik zaxiralarga ega davlatlar tarkibida Venesuela (303,22 mlrd barrel), Saudiya Arabistoni (267,19 
mlrd barrel) va Eron (208,60 mlrd barrel) yetakchilik qilmoqda. Ushbu uch davlatning umumiy ulushi jahon neft 
zahirasining qariyb 45 foizini tashkil etadi, bu esa global energetika siyosati va neft bozoridagi narx shakllanish 
jarayonlarida ularning geoiqtisodiy ta’sirini nihoyatda kuchli ekanini ko‘rsatadi. Shuningdek, Kanada, Iroq va BAA 
kabi davlatlarning 100 mlrd barrel atrofidagi zaxiralari ularni ham strategik energetik o‘yinchilarga aylantirgan. 
Yevropa Ittifoqining yirik energiya iste’molchiligi bilan bir qatorda, Qo‘shma Shtatlar va Rossiyaning nisbatan 
katta neft zaxiralari (mos ravishda 55,25 va 80 mlrd barrel) ular uchun energetika xavfsizligini ta’minlashda 
muhim omil bo‘lib qolmoqda.

Oʻzbekiston, shubhasiz, eng yirik neft mahsulotlari ishlab chiqaruvchisi va mamlakatda ishlab chiqarilgan 
neftning katta qismini qayta ishlash quvvatiga ega. Mamlakat neftni qayta ishlash boʻyicha koʻp asrlik tajribaga 
ega. Ilk neftni qayta ishlash zavodi 1906-yilda Fargʻonada qurilgan. Zavodning yillik qayta ishlash quvvati 
kengaytirildi va 1940-yilda 176 ming tonnaga yetdi [2]. Oʻzbekiston nafaqat ichki va Oʻrta Osiyo isteʼmoli uchun 
neft mahsulotlarini yetkazib berdi, balki Xitoy va Afgʻonistonga ham eksport qiladi.

O‘zbekistonning Markaziy Osiyodagi markaziy geolokatsiyasi mamlakatni uch asosiy energetik yo‘lak 
— Sharq, G‘arb va Janub yo‘nalishlari kesishgan hududga aylantiradi. Bu holat nafaqat milliy energiya 
xavfsizligi, balki xalqaro bozorlarga chiqish, tranzit daromadlari va geoiqtisodiy ta’sir nuqtai nazaridan ham 
strategik ustunlik yaratadi. O‘zbekiston tabiiy gaz zaxiralari bo‘yicha xalqaro reytingda o‘rta-yuqori guruhda 
turadi: turli manbalarga ko‘ra, gaz zaxiralari 1,5–1,8 trln m³ atrofida baholanib, mamlakatni dunyoda taxminan 
17–22-o‘rinlarga qo‘yadi.

Bu zaxiralar yiliga o‘rtacha 54–66 mlrd m³ atrofida gaz qazib olish hajmlari bilan birgalikda O‘zbekistonni 
mintaqaning muhim energetik o‘yinchisiga aylantirgan.

Sharq yo‘lagi – Xitoyga eksportning asosiy arteriyasi
Sharq yo‘lagi bugungi kunda O‘zbekiston uchun eng faol ishlayotgan energetik yo‘nalishdir. “Markaziy 

Osiyo – Xitoy” gaz quvuri tizimi (A, B va C liniyalari) Turkmenistondan boshlanib, Uzbekistan va Qozog‘iston 
hududi orqali Xitoyning Shinjon (Xorgos) nuqtasiga ulanadi. Quvurning umumiy uzunligi taxminan 1 833 km 
bo‘lib, shundan 530 km O‘zbekiston hududidan o‘tadi.

Uch parallel liniyaning (A, B, C) umumiy yillik quvvati 55 mlrd m³ gazni tashkil etadi va bu ko‘rsatkich 
2014–2015-yillarda to‘liq yuklanish darajasiga yaqinlashgan.

Kelajakda qurilishi rejalashtirilgan D liniyasi ishga tushirilsa, umumiy quvvat 85 mlrd m³/yil gacha yetishi 
mumkin, bu esa Markaziy Osiyodan Xitoyga gaz oqimini sezilarli kengaytiradi.

O‘zbekiston ushbu tizimda ham gaz yetkazib beruvchi, ham tranzit hudud sifatida ishtirok etib, tranzit to‘lovlari, 
uzoq muddatli kontraktlar va energetik hamkorlik hisobiga geoiqtisodiy pozitsiyasini mustahkamlamoqda.

G‘arb yo‘lagi – Kaspiy dengizi orqali Yevropa bozoriga chiqish potensiali
G‘arb yo‘lagi hozircha to‘liq shakllanib bo‘lmagan bo‘lsa-da, strategik istiqbol nuqtai nazaridan juda muhim. 

Yevropa Ittifoqi 2022-yildan keyin Rossiya gaziga qaramlikni keskin kamaytirish siyosatini yuritib, 2027-yilgacha 
Rossiya gazini to‘liq rad etish bo‘yicha qaror qabul qildi.

Shu munosabat bilan Kaspiy dengizi havzasi va Markaziy Osiyo davlatlari (shu jumladan, O‘zbekiston) 
Yevropa energiya xavfsizligi uchun muhim mintaqa sifatida ko‘rilmoqda.

Yevropa bozorining yuqori to‘lov qobiliyati va 2027-yilgacha Rossiya gazidan voz kechish rejasi inobatga 
olinsa, G‘arb yo‘lagi O‘zbekiston uchun uzoq muddatli strategik maqsad sifatida alohida ahamiyatga ega.

Janub yo‘lagi – Afg‘oniston orqali Janubiy Osiyo bozorlariga chiqish
Janub yo‘lagi Afg‘oniston hududi orqali Pokiston va Hindiston bozorlariga chiqishni nazarda tutadi. Bu 

yo‘nalish bilan bog‘liq eng yirik loyiha — TAPI (Turkmenistan–Afghanistan–Pakistan–India) gaz quvuri bo‘lib, 
uning umumiy uzunligi taxminan 1 814 km, yillik loyihaviy quvvati esa 33 mlrd m³ gazni tashkil etadi.

Manbalarga ko‘ra, bu hajmdan taxminan 5 mlrd m³ Afg‘oniston, 14 mlrd m³ Pokiston va 14 mlrd m³ 
Hindistonga taqsimlanishi rejalashtirilgan.

TAPI quvurining Turkmaniston tomoni 2024-yilda deyarli yakunlangan bo‘lib, Afg‘oniston hududidagi ishlar 
bosqichma-bosqich davom ettirilmoqda.

O‘zbekiston TAPI yo‘nalishida bevosita trassa bo‘yicha emas, balki mintaqaviy gaz tarmoqlari integratsiyasi 
orqali ishtirok etish potensialiga ega. Bu — ichki gaz tarmog‘ini kuchaytirish, Turkmaniston va boshqa qo‘shnilar 
bilan “swap” va “back-to-back” bitimlari tuzish, hamda Janubiy Osiyo bozorlariga yo‘naltiriladigan hajmlarga 
ulanish mexanizmlarini ishlab chiqish orqali amalga oshirilishi mumkin.

Oʻzbekistonning neft sohasini rivojlantirish foyda olish maqsadida emas, balki energiya xavfsizligini 
taʼminlashdir. “Mahalliy isteʼmolchilar Oʻzbekistonda neft mahsulotlarining sezilarli tanqisligini boshdan 
kechirmoqda. Shunday qilib, neft sektorini rivojlantirish mamlakatda mavjud va yuzaga kelayotgan energiya 
xavfsizligi muammolarini hal qilish uchun innovatsion va islohotlarga asoslangan energetika siyosatini talab 
qiladi”.

Oʻzbekistonda sohaga tegishli mavjud imkoniyatlardan toʻliq foydalana olinsa, bu har yili uch milliard 
kub metr tabiiy gazni tejash va 2026-yilga borib atmosferaga zararli gazlar chiqarishni 20 foizga kamaytirish 
imkonini beradi [4]. Mamlakatning uglevodorod zaxiralari katta: mahalliy sanoat vakillarining maʼlumotlariga 
koʻra, jami birlamchi energiya zahiralari  neft ekvivalenti 5,5 milliard tonnani tashkil etadi, shu jumladan 
tabiiy gaz 1,5-1,6 milliard kub, neft 245 million tonna va koʻmir 3,3 milliard tonna. Ushbu tarmoqlar yalpi ichki 
mahsulotning 5,9 foizini tashkil etadi, neft-gaz tarmogʻi davlat budjeti daromadlarining 4 foizini tashkil etadi, 
eksport tushumlarining 6,3 foizini tashkil etdi va band aholining qariyb 1 foizini shu sohada ish bilan taʼminladi. 
Oʻzbekiston Markaziy Osiyoda tabiiy gaz zaxirasi bo‘yicha uchinchi, qazib olish boʻyicha ikkinchi oʻrinda turadi 
(2-jadval). 

2-jadval. Dunyoning gaz zaxirasi bo‘yicha yetakchi davlatlari [5]
T/r Mamlakatlar Gaz zaxirasi, mln kub Dunyodagi ulushi
1 Rossiya 1,688,228,000 24.39%

2 Eron 1,183,019,000 17.09%

3 Qatar 858,098,000 12.40%

4 Amerika Qoʻshma Shtatlari 322,234,000 4.65%

5 Saudiya Arabistoni 303,284,000 4.38%

6 Turkmaniston 265,000,000 3.83%

7 Birlashgan Arab Amirliklari 215,098,000 3.11%

8 Venesuela 201,343,000 2.91%

9 Nigeriya 186,610,000 2.70%

10 Xitoy 184,419,000 2.66%

11 Jazoir 159,054,000 2.30%

12 Iroq 111,522,000 1.61%

13 Mozambik 100,000,000 1.44%

14 Indoneziya 98,000,000 1.42%

15 Qozogʻiston 85,000,000 1.23%

16 Misr 77,200,000 1.12%

17 Kanada 77,065,000 1.11%

18 Avstraliya 70,230,000 1.01%

19 Norvegiya 65,543,000 0.95%

20 Oʻzbekiston 65,000,000 0.94%

Mamlakatda 2022-yilda 51,7 milliard kub metr tabiiy gaz qazib olindi va 2030-yilga borib uni 66,1 milliard 
kub metrga yetkazish rejasi qoʻyilmoqda. 2022-yil dekabr oyida mamlakatdagi tabiiy gazning 63 foizini ishlab 
chiqaradigan “Oʻzbekneftgaz” AJ 10 yilga moʻljallangan qazib olish hajmini 10 ming kvadrat metrga oshirishni 
kutayotganini eʼlon qildi. Kompaniya ushbu davrda 365 milliard kub metr tabiiy gaz va 16 million tonna suyuq 
uglevodorodlar zaxirasiga ega 40 dan ortiq yangi uglevodorod konlarini ochishni rejalashtirmoqda. 

Katta zaxiralarga qaramay, Oʻzbekiston 2022-yil dekabr—2023-yil yanvar oylarida anomal darajada 
sovuq haroratda energiya inqiroziga duch keldi va poytaxtga elektr taʼminotida uzilishlar kuzatildi. 2022-yilning 
12-dekabr kuni Oʻzbekiston Turkmaniston bilan tanqislikni qoplash uchun 1,5 milliard kub metr turkman tabiiy 
gazini Oʻzbekistonga yetkazib berish boʻyicha 3 oylik shartnoma imzoladi. 2023-yilning 12-20-yanvar kunlari 

oʻta sovuq havo bilan bogʻliq texnik muammolar Turkmanistondan Oʻzbekistonga gaz yetkazib berishda toʻxtab 
qoldi. 2023-yil 16-iyun kuni Oʻzbekiston Rossiyaning “Gazprom” kompaniyasi bilan har yili 2,8 milliard kub metr 
tabiiy gaz sotib olish boʻyicha 2 yillik shartnoma imzoladi. 

2019-yilda hukumat “Oʻzbekneftgaz” AJ davlat tabiiy gaz gigantini shaffoflikni oshirish va bozor narxlari 
standartlari asosida ishlash maqsadida ishlab chiqarish, uzatish va ichki sotishga yoʻnaltirilgan uchta mustaqil 
kompaniyaga birlashtirdi. 

X U L O S A  V A  T A K L I F L A R
Yuqoridagi tahlillar shuni ko‘rsatadiki, O‘zbekiston neft-gaz sanoati global energetika tizimida strategik 

o‘rin tutadi. Mamlakatning tabiiy resurs salohiyati, tranzit geografiyasi, energetik infratuzilmasi va sanoatni 
modernizatsiya qilish jarayoni uni mintaqadagi asosiy energetik markazlardan biriga aylantirmoqda. Xalqaro 
energetika bozoridagi o‘zgarishlar O‘zbekiston uchun yangi iqtisodiy imkoniyatlar yaratmoqda va davlatning 
global energetik integratsiyasini chuqurlashtirishga xizmat qilmoqda.

O‘zbekiston yoqilg‘i-energetika sanoatidagi so‘nggi 13 yillik tendensiyalarni ko‘rsatib, milliy energetik 
xavfsizlikka oid strategik xulosalar chiqarish imkonini beradi. Gaz va neft qazib chiqarish hajmlarining pasayishi 
mamlakatni yangi texnologiyalar, diversifikatsiya va qayta tiklanuvchi manbalarga e’tibor qaratishga undaydi. 
Shu bilan birga, elektr energiyasi va ko‘mir ishlab chiqarishning o‘sishi iqtisodiy o‘sishni ta’minlashda muhim 
omil sifatida xizmat qilmoqda.

